
Аннотация. Мақолада азотфосфоркислотали бўтқани 2-фильтрлаш 

орқали олинган фосфоконцентрат ва фильтрат кимёвий таркиби 

аниқланган. Олинган фосфоконцентрат ва фильтратдан мураккаб ўғитлар 

олиш имконияти кўрсатилган. 

Калит сўзлар. азотфосфоркислотали бўтқа, техноген чиқинди, 

фосфоконцентрат, нитрат кислота, минераллашган масса, фильтрат. 

 Аннотация. В статье определен химический состав 

фосфоконцентрата и фильтрата, полученных 2-й фильтрацией 

азотнофосфорнокислотной пульп. Показана возможность получения 

комплексных удобрений из полученного фосфоконцентрата и фильтрата. 

фильтрат. 

Annotation. The article determines the chemical composition of the 

phosphorus concentrate and filtrate obtained by the 2nd filtration of nitric 

phosphoric acid pulps. The possibility of obtaining complex fertilizers from the 

resulting phosphorus concentrate and filtrate has been shown. 

Keywords. nitric-phosphoric acid pulp, technogenic waste, phosphorus 

concentrate, nitric acid, mineralized mass, filtrate. 

Кириш. Дунё бўйлаб фосфорли ўғитларга бўлган талаб тобора ўсиб 

бормоқда. Ўғитлар ишлаб чиқаришдаги технологиялар ва маҳсулот 

рақобатбардош бўлиши, бозор шароитида ҳар бир корхона олдига қўйилган 

асосий вазифа кам харажатлар талаб этиш билан бирга экологик жиҳатдан 

зарарсиз технологияларни қўллаш орқали минерал ўғитларни ишлаб 

чиқариш самарадорлигини ошириб боришдир. Аҳолининг озиқ овқат 

маҳсулотларига бўлган талаби кун сайин ўсиб борар экан, минерал ўғитлар 

ишлаб чиқариш соҳасида ички имкониятларни чуқур ўрганиш ва соҳада янги 

лойиҳаларни амалга ошириш муҳим саналади. Бугунги кунда қишлоқ 

хўжалагида юксак натижаларни қўлга киритишда нафақат маҳаллий 

хомашёларни жалб этиш, уларни ишлаб чиқаришга тайёрлашда ҳосил 

бўладиган техноген чиқиндиларни ҳам ўғитлар олишда фойдаланишни 

ташкил этиш бугунги кунларда ечимини кутмоқда. Шу мақсадда биз 

Марказий Қизилқум фосфорит комбинатида ҳосил бўладиган техноген 

чиқинди асосида суюқ азот-кальцийли ўғитлар олишн мақсад қилдик. 

Тадқиқот объекти ва усуллари. Тажрибалар, лаборатория шароитида 

электрмотор билан бошқариладиган винтли аралаштиргич билан 

жиҳозланган шиша реактордан ташкил топган лаборатория қурилмасида 

ўтказилди. Бунда Марказий Қизилқум фосфорит комбинатида хосил бўлган 

техноген чиқинди (минераллашган масса таркиби: Р2О5 – 12,91%; СаО – 

42,88%; СО2 – 12,84%;)ни  нитрат кислотанинг (концентрацияси 57% бўлган) 

тўлиқсиз меъёрлари билан 25-30 дақиқа давомида парчаланди. Нитрат 

кислота миқдорини ҳисоблашда минераллашган масса намунаси таркибидаги 

фосфат ва кальцит минераллари парчаланиб, монокальцийфосфат ва кальций 

нитрат тузлари ҳосил бўлиши асос қилиб олинди. Кислота меъёри 

стехиометрияга нисбатан 30, 40, 50, 60, 70, 80, 90 ва 100% қилиб олинди. 

Ҳарорат кислота меъёрига қараб 65-85 оС ни ташкил этди. Олинган 

азотфосфоркислотали бўтқа намуналарини фильтрлаш жараёнида фосфорни 

йўқотилишини олдини олиш учун водород кўрсаткичи рН=5-5,5 га етгунга 

қадар аммиак гази билан нейтралланди. Водород кўрсаткичи 5-5,5 бўлган 

азотфосфоркислотали бўтқа сув билан 1:1 нисбатда суюлтирилиб 

прессфильтр ёрдамида фильтрланди. Таҳлил натижалари кўрсатдики 

азотфосфоркислотали бўтқани бир марта фильтрлаш натижасида 

фосфоконцентрат таркибида сувда эрийдиган шаклдаги кальцийнинг 

мавжудлиги бу эса фильтрлаш жараёнида олинган фосфоконцентрат 

таркибида кальций нитрат миқдорини борлигини билдиради. Бир марта 

фильтрлаш орқали олинган фосфоконцентратни мураккаб ўғитларга қайта 

ишлаб донадор ўғитлар олишда унинг таркибидаги кальций нитрат ҳалақит 

бериши яъни донадорлаш жараёнларида ўзига хос қийинчиликлар туғдириши 

мумкинлигини хисобга олган ҳолда фосфоконцентрат сув билан 1:1 нисбатда 

репульпация қилиниб 2-марта филтрланди. Фильтрлаш жараёнидан сўнг 

олинган нам қолдиқ (фосфоконцентрат) ва фильтрат таркиби маълум усуллар 

ёрдамида кимёвий таҳлил этилди[1-10]. 

Тадқиқот натижалари ва муҳокамаси. Тажриба натижалари 

кўрсатдики, кислота меъёри 30% бўлган намуна таркибидан олинган 

фосфоконцентрат (нам қолдиқ) таркибида умумий фосфор миқдори 11,31%, 

умумий кальций миқдори 30,37%, сувда эрийдиган шаклдаги кальций 

миқдори эса 0,24% ни ташкил этади. Кислота меъёри юқори бўлиб борганда 

олинган азотфосфоркислотали бўтқани фильтрлашдан олинган 

фосфоконцентрат таркибидаги умумий, ўсимлик ўзлаштирадиган шаклдаги 

фосфор ортиб боради. Кальцийнинг эса умумий шакли камаяйиб, ўсимлик 

ўзлаштирадиган шакли ортиб боради (1-жадвал). Масалан, кислота меъёри 

30% га нисбатан 40-100 меъёрларда умумий ҳамда ўсимлик ўзлаштирадиган 

шаклдаги фосфор миқдорлари мос равишда 1,04-1,43 ва 1,39-4,21 мартагача 

ортиб боради. Бундан кўринадики, нам ҳолатдаги фосфоконцентрат олишда 

кислота меъёрининг ортиб бориши намуналар таркибидаги ўзлашувчан 

шаклдаги фосфор микдарининг ортишига жуда катта таъсир этади. 2-

фильтрада олиннган фосфоконцентрат наъмуналари таркибида 0,24% дан 

1,80% гача сувдаэрийдиган шаклдаги кальй мавжуд бўлади. Бу эса 1-

фильтрлашга нисбатан бир неча баробаргача камлигини кўрсатади. 

1-жадвал 

Фосфоконцентратни сув билан 1:1 нисбатда суюлтириб 2-фильтрлашдан сўнг 

олинган нам фосфоконцентратнинг кимёвий таркиби, % 

N P2O5 CaO 
СО2 Н2О 

умум. амм. нитр. умум. ўзл. сув. эр. умум. ўзл. сув. эр. 

нитрат кислота меъёри 30% бўлганда 

1,28 1,16 0,12 11,31 3,83 - 30,37 3,27 0,24 7,86 21,84 

нитрат кислота меъёри 40% бўлганда 

1,65 1,5 0,15 11,80 5,31 - 29,16 4,47 0,29 7,04 21,81 

нитрат кислота меъёри 50% бўлганда 

2,05 1,88 0,17 12,34 6,91 - 27,85 5,79 0,34 6,13 21,78 

нитрат кислота меъёри 60% бўлганда 

2,59 2,4 0,19 12,95 8,67 - 26,39 7,21 0,38 5,16 21,76 

нитрат кислота меъёри 70% бўлганда 

3,15 2,95 0,20 13,63 10,62 - 24,78 8,75 0,38 4,06 21,74 

нитрат кислота меъёри 80% бўлганда 

3,90 3,68 0,21 14,46 12,58 0,13 23,16 10,34 0,47 2,88 21,73 

нитрат кислота меъёри 90% бўлганда 

4,69 4,46 0,22 15,19 14,58 0,24 21,04 19,01 0,55 1,52 21,71 

нитрат кислота меъёри 100% бўлганда 

5,58 5,35 0,23 16,13 16,11 0,34 18,80 18,25 1,80 0,12 21,70 

 

Шунингдек, тажрибаларида 2-фильтрлаш жараёнида ҳосил бўлган фитрат 

(айланма эритма)нинг таркиби ҳам кимёвий таҳлил этилди [11-20]. Таҳлил 

натижалари кўрсатдки, кислота меъёри 30%  бўлган азотфосфоркислотали 

бўтқани фильтрлашдан олинган фильтрат таркибида умумий азот ва кальций 

миқдори мос равишда 0,55 ва 1,10% ни ташкил этади (2-жадвал). Умумий 

фильтратнинг 3,22%ни кальций нитрат ташкил этади. Кислота меъёри юқори 

бўлган наъмуналарни 2-марта фильтрланганда фильтратлар таркибидаги 

умумий азот, кальций ҳамда азот-кальцийли ўғитлар миқдори ортиб боради. 

Масалан, кислота меъёри 40 дан 100 %га ортиб бориши билан унинг 

таркибидаги азот, кальций ва кальций нитрат миқдорлари мос равишда 1,83 

дан 1,83 мартагача ортади. 

2-жадвал 

Фосфоконцентратни сув билан 1:1 нисбатда суюлтириб 

2-фильтрлашдан сўнг олинган фильтрат(айланма эритма)нинг кимёвий 

таркиби, % 

Нитрат 

кислота 
N Р2О5 СаО Ca(NO3)2 H2O 

меъёри 

30 0,55 - 1,10 3,22 96,77 

40 0,66 - 1,31 3,85 96,15 

50 0,74 - 1,48 4,34 95,66 

60 0,82 - 1,63 4,78 95,22 

70 0,88 - 1,75 5,13 94,87 

80 0,93 - 1,85 5,43 94,57 

90 0,97 0,01 1,94 5,69 94,31 

100 1,01 0,01 2,02 5,91 94,09 

 

Хулоса. Тажриба натижалари кўрсатдики кислотанинг юқори 

меъёрларида олинган азотфосфоркислотали бўқаларни фильтрлашдан ҳосил 

бўлган фосфоконцентратда фосфорнинг умумий ва ўсимлик ўзлаштирадиган 

шаклдаги миқдори кўплиги, сувда эрийдиган шаклдаги кальций (калций 

нитрат) эса 1-фильтрлашга нисбатан 2-марта фильтрлангандан сўнг бир неча 

баробарга камайгани аниқланди. Бу эса фосфоканцентратни кейинчалик 

ўғитларга қайта ишлашда қийинчиликлар келтириб чиқаришини олдини 

олади. 

Шунингдек, кислота меъёри қандай бўлишидан қатъий назар 2-

филтрлашда ҳосил бўлган фильтратлар таркибида кальций нитрат 

концентрацияси сезиларли даражада камайганлиги аниқланди. Демак бу 

олинган фильтратни азотфосфоркислотали бўтқани 1-марта фильтрлаш учун 

(айланма эритма сифатида) фойдаланиш мумкинлигини кўрсатади. 

